
Warrab,' itlaq,' mur: 
hawn jien il-mulej. 
Int min int għalija? 
Ma għandix ghalfejn naqsam miegħek 
il-jedd tal-aħwa mgħannqin flimkien, 
Mief fit-tbahrid ta' demm sħun. 

Il-jedd tiegħek fejn hu? 
Jekk issemmih nohonqok. 
Fil-misraħ tar-raħal tliftu, 
u rbaħt jien, Jien, JIEN. 
Il-għajta tar-rebħa għajjatna bħal Ahwa,' 
is-saltna tar-rebħa rridha Jien għalija. 

IX-XEMX 

Kollox jarġa' jieħu l-ħajja, 
Hekk kif tarġa' fuqna x-xemx. 

Ikun għadek, fil-ghodu, moħbija 
Taħt ix-xefaq imżewwaq b'ilwien, 
X' ħin int tagħti t-til qima tal-ħajja, 
U jistejqer mill-mard il-ħolqien. 

Ikun għab swied il-qalb ta' fl-għaxija, 
U [-uġig ħ ta' mitt imma jkun tar, 
Ikun għereq fin-ngħas ta' lejl hiemed 
Dak li qanqal il-moħħ tul in-nhar. 

U l-alwetta tispara ġol-arja 
B'dik il-ħeffa li għajja ma tafx, 
U il-medda ta' riġel il-bniedem 
Taqbad ritmu li mejt ma jagħrafx. 

Jista' jkun illi l-moħħ jerġa jagħja 
X' ħin mad-dalma il-lejl jerġ,!' jsir; 
Jista' jkun illi l-qalb terġa' tofroli 
B/-ilmijiet tal-imrar u t-talisir. 

Iżda x-xemx terġa' tkeċċi u ġġedded, 
Terġa' tbus il-għoljiet u l-widien. 
Għax jien biss fost kemm nara madwari 
Hekk inħossni fi tlugħek għajjien? 

